
Azərbaycan Respublikası Nazirlər 
Kabinetinin “Respublikanın tədris 
müəssisələrində ibtidai hərbi hazırlığın 
tədrisinin yaxşılaşdırılması tədbirləri 
haqqında” 1995-ci il 22 avqust tarixli 
190 nömrəli, “Bədən tərbiyəsi və idmanla 
bağlı bəzi normativ hüquqi aktların təsdiq 
edilməsi haqqında” 2009-cu il 24 dekabr 
tarixli 198 nömrəli və “Məişət zorakılığından 
zərər çəkmiş şəxslərə yardım mərkəzlərinin 
fəaliyyəti Qaydası”nın və “Məişət zorakılığın-
dan zərər çəkmiş şəxslərə qeyri-dövlət yardım 
mərkəzlərinin akkreditasiyası Qaydaları”nın 
təsdiq edilməsi barədə” 2012-ci il 25 aprel 
tarixli 89 nömrəli qərarlarında  dəyişiklik 
edilməsi haqqında

“Şəkərli diabet xəstəliyinə tutulmuş 
şəxslərə dövlət qayğısı haqqında”, “Qanın, qan 
komponentlərinin donorluğu və qan xidməti 
haqqında”, “Yetkinlik yaşına çatmayanların 
baxımsızlığının və hüquq pozuntularının profi-
laktikası haqqında”, “Azərbaycan Qızıl Aypara 
Cəmiyyəti haqqında”, “Arıçılıq haqqında”, 
“Penitensiar müəssisələrdə cəza çəkməkdən 
azad edilmiş şəxslərin sosial adaptasiyası haq-
qında”, “Təhsil haqqında”, “Bədən tərbiyəsi 
və idman haqqında”, “Torpaqların dövlət ehti-
yacları üçün alınması haqqında”, “İnsanın im-
munçatışmazlığı virusunun törətdiyi xəstəliklə 
mübarizə haqqında” və “Məişət zorakılığının 
qarşısının alınması haqqında” Azərbaycan 
Respublikasının qanunlarında dəyişiklik 
edilməsi barədə” Azərbaycan Respublikasının 
2021-ci il 4 may tarixli 311-VIQD nömrəli 
Qanununun tətbiqi və Azərbaycan Respubli-
kası Prezidentinin “Şəkərli diabet xəstəliyinə 
tutulmuş şəxslərə dövlət qayğısı haqqında” 
Azərbaycan Respublikası Qanununun tətbiq 
edilməsi barədə” 2004-cü il 12 fevral tarixli 

32 nömrəli, “Qanın, qan komponentlərinin do-
norluğu və qan xidməti haqqında” Azərbaycan 
Respublikası Qanununun tətbiq edilməsi 
barədə” 2005-ci il 18 iyul tarixli 263 nömrəli, 
“Yetkinlik yaşına çatmayanların baxımsızlı-
ğının və hüquq pozuntularının profilaktikası 
haqqında” Azərbaycan Respublikası Qanunu-
nun tətbiq edilməsi barədə” 2005-ci il 9 avqust 
tarixli 274 nömrəli, “Penitensiar müəssisələrdə 
cəza çəkməkdən azad edilmiş şəxslərin sosial 
adaptasiyası haqqında” Azərbaycan Respub-
likası Qanununun tətbiq edilməsi barədə” 
2007-ci il 3 iyul tarixli 606 nömrəli, “Bədən 
tərbiyəsi və idman haqqında” Azərbaycan Res-
publikası Qanununun tətbiq edilməsi barədə” 
2009-cu il 27 avqust tarixli 147 nömrəli, 
“Təhsil haqqında” Azərbaycan Respublikası 
Qanununun tətbiq edilməsi barədə” 2009-cu 
il 5 sentyabr tarixli 156 nömrəli, “Torpaqların 
dövlət ehtiyacları üçün alınması haqqında” 
Azərbaycan Respublikası Qanununun tətbiqi 
ilə əlaqədar əlavə tədbirlər barədə” 2011-ci 
il 15 fevral tarixli 382 nömrəli, “İnsanın 
immunçatışmazlığı virusunun törətdiyi 
xəstəliklə mübarizə haqqında” Azərbaycan 
Respublikası Qanununun tətbiqi ilə bağlı əlavə 
tədbirlər barədə” 2011-ci il 20 aprel tarixli 
414 nömrəli fərmanlarında dəyişiklik edilməsi 
haqqında” Azərbaycan Respublikası Preziden-
tinin 2021-ci il 12 iyun tarixli 1356 nömrəli 
Fərmanının 10-cu hissəsinin icrasını təmin 
etmək məqsədilə Azərbaycan Respublikasının 
Nazirlər Kabineti qərara alır:

1. “Respublikanın tədris müəssisələrində 
ibtidai hərbi hazırlığın tədrisinin yaxşılaş-
dırılması tədbirləri haqqında” Azərbaycan 
Respublikası Nazirlər Kabinetinin 1995-ci 
il 22 avqust tarixli 190 nömrəli Qərarının 
(Azərbaycan Respublikasının Qanunvericilik 

Toplusu, 2005, № 6, maddə 541; 2013, № 10, 
maddə 1196; 2018, № 12 (II kitab), maddə 
2736) 7-ci hissəsinə “Səhiyyə Nazirliyi” 
sözlərindən sonra “və İcbari Tibbi Sığorta 
üzrə Dövlət Agentliyi” sözləri əlavə edilsin və 
həmin hissədə “səhiyyə” sözü “tibb” sözü ilə 
əvəz edilsin.

2. Azərbaycan Respublikası Nazirlər 
Kabinetinin 2009-cu il 24 dekabr tarixli 198 
nömrəli Qərarı (Azərbaycan Respublikasının 
Qanunvericilik Toplusu, 2009, № 12, maddə 
1073; 2010, № 4, maddə 354; 2014, № 9, 
maddə 1137; 2016, № 9, maddə 1585; 2017, 
№ 3, maddə 495, № 4, maddə 643; 2020,  
№ 10, maddə 1294) ilə təsdiq edilmiş 
“Milli yığma komandaların maddi-texniki, 
elmi-metodiki, tibbi-bioloji, tibbi və antido-
pinq təminatı Qaydası”nın 4.6-cı bəndində 
“və Azərbaycan Respublikasının Səhiyyə 
Nazirliyi” sözləri “(elmi-metodiki təminata 
münasibətdə), Azərbaycan Respublikasının 
Səhiyyə Nazirliyi və İcbari Tibbi Sığorta üzrə 
Dövlət Agentliyi (tibbi təminata münasibətdə)” 
sözləri ilə əvəz edilsin.

3. Azərbaycan Respublikası Nazirlər 
Kabinetinin 2012-ci il 25 aprel tarixli 89 
nömrəli Qərarı (Azərbaycan Respublikasının 
Qanunvericilik Toplusu, 2012, № 4, maddə 
398; 2020, № 2, maddə 209) ilə təsdiq edilmiş 
1 nömrəli əlavə - “Məişət zorakılığından 
zərər çəkmiş şəxslərə yardım mərkəzlərinin 
fəaliyyəti Qaydası”nın 3.6.2-ci yarımbəndində 
“Azərbaycan Respublikasının Səhiyyə Nazir-
liyi” sözləri “dövlət tibb müəssisələri” sözləri 
ilə əvəz edilsin.

Əli ƏSƏDOV, 
 Azərbaycan Respublikasının  

Baş naziri

Nizami rayonunda Milli Qəhrəman  
Yuri Kovalyovun büstünün açılış mərasimi olub

Nizami rayonunda Yuri 
Kovalyov adına 229 nömrəli tam 
orta məktəbdə Milli Qəhrəmanın 
büstünün açılış mərasimi olub.

Mərasim iştirakçıları öncə 44 günlük 
Vətən müharibəsinə və Zəfər tariximizə 
həsr edilmiş rəsm sərgisi ilə tanış 
olublar. Sonra məktəbin məzunu olmuş 
7 şəhidin əziz xatirəsinə hörmət əlaməti 
olaraq ağaclar əkiblər.

Azərbaycan bayrağının gətirilməsi, 
dövlət himninin səsləndirilməsindən 
sonra Azərbaycan Respublikasının ərazi 
bütövlüyü və suverenliyi uğrunda ca-
nından keçmiş şəhidlərimizin, müstəqil 
Azərbaycanın qurucusu ümummilli 

lider Heydər Əliyevin əziz xatirəsi bir 
dəqiqəlik sükutla yad edilib.

Mərasimdə çıxış edən Milli 
Qəhrəman Yuri Kovalyovun qarda-
şı Vitaliy Kovalyov onlara göstərilən 
diqqət və qayğıya görə müzəffər Ali Baş 
Komandan İlham Əliyevə, Birinci vitse-
prezident Mehriban xanım Əliyevaya 
təşəkkürünü bildirib.

Sonra büstün açılışı olub, Milli 
Qəhrəman Yuri Kovalyov haqqında 
videoçarx nümayiş etdirilib.

Məlumat verilib ki, Yuri Kovalyov 
1965-ci il mayın 29-da anadan olub. 
1981-ci ildə Bakının Nizami rayonundakı 
229 nömrəli tam orta məktəbi bitirib. O, 
1990-cı il sentyabr ayının 15-də Daxili 
İşlər Nazirliyinin Xüsusi Təyinatlı Polis 
Dəstəsinə qəbul edilib, Azərbaycanın 
bir çox döyüş bölgələrində mərdliklə 

vuruşub. Kovalyov Goranboy rayonunun 
kəndlərinin azad edilməsində böyük 
şücaət göstərib. 1991-ci il oktyabrın 

3-də Xocavənddə növbəti hərbi tapşı-
rıqdan qayıdarkən düşmənlə döyüşdə 
qəhrəmancasına vuruşaraq şəhid olub. 
1992-ci ildə Azərbaycan Respublikası-
nın Milli Qəhrəmanı adına layiq görülən 
Yuri Kovalyov Şəhidlər xiyabanında dəfn 
edilib.

Mərasimdə çıxış edən Yeni 
Azərbaycan Partiyası Sədrinin 
müavini-Mərkəzi Aparatın rəhbəri 
Tahir Budaqov deyib ki, Azərbaycan 
dövləti və cəmiyyəti həm birinci Qa-
rabağ müharibəsinin, həm də Vətən 
müharibəsi qəhrəmanlarının, ölkəmizin 
ərazi bütövlüyünün bərpası uğrunda 
canlarını fəda etmiş şəhidlərimizin 
ruhuna böyük ehtiram, onların ailələrinə 
və qazilərimizə yüksək diqqət, qayğı 
göstərir. Tahir Budaqov daha sonra 
bildirib ki, Azərbaycanın ərazi bütövlüyü-
nün və tarixi ədalətin bərpası müstəsna 

əhəmiyyətə malik, dövlətçilik tariximizdə 
bənzəri olmayan Zəfər salnaməsi, 
Qələbə dastanıdır.

Mərasimdə çıxış edən Diasporla 
İş üzrə Dövlət Komitəsinin sədri Fuad 
Muradov, YAP İdarə Heyətinin üzvü, 
Azərbaycan Rus İcmasının rəhbəri, 
MM-in deputatı Mixail Zabelin, Bakı 
Şəhər Təhsil İdarəsinin müdiri Mehri-
ban Vəliyeva, Milli Məclisin deputatları 
Sədaqət Vəliyeva, Rasim Musabəyov, 
Nizami Rayon İcra Hakimiyyəti baş-
çısının müavini İldırım Mehdiyev, 229 
nömrəli məktəbin direktoru Vüsalə 
Məmmədova və başqaları Milli 
Qəhrəman Yuri Kovalyovun igidliyi, 
şücaəti, eləcə də 44 günlük Vətən 
müharibəsindəki zəfər, şəhid ailələrinə, 
qazilərə olan dövlət qayğısı barədə 
bəhs ediblər.

Mərasimə Milli Qəhrəmanın qızının 
və nəvəsinin ifasında bədii hissə ilə 
yekun vurulub.

“Xalq qəzeti”

 Azərbaycan Respublikası Nazirlər Kabinetinin Qərarı
№ 289 									         Bakı şəhəri, 2 oktyabr 2021-ci il

 Şəhid ailələri üzvlərinin, müharibə ilə 
əlaqədar xəsarət almış hərbi qulluqçuların və 
əlilliyi müəyyən edilmiş şəxslərin müraciətləri 
üzrə vahid əlaqələndirmə mərkəzlərində 
xidmət göstərən dövlət orqanlarının 
fəaliyyətinin təşkilinə dair Əlaqələndirmə 
Komissiyasının yaradılması barədə 

“Şəhid ailələri üzvlərinin, müharibə ilə 
əlaqədar xəsarət almış hərbi qulluqçuların və 
əlilliyi müəyyən edilmiş şəxslərin müraciətləri 
üzrə vahid əlaqələndirmə mərkəzlərinin 
yaradılması və fəaliyyətinin təşkili haqqında” 
Azərbaycan Respublikası Prezidentinin 2021-
ci  il 25 iyun tarixli 1380 nömrəli Fərmanının 
8.1-ci bəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1.  Şəhid ailələri üzvlərinin, müharibə ilə 
əlaqədar xəsarət almış hərbi qulluqçuların və 
əlilliyi müəyyən edilmiş şəxslərin müraciətləri 
üzrə vahid əlaqələndirmə mərkəzlərində 
xidmət göstərən dövlət orqanlarının (qurum-
larının) fəaliyyətinin təşkilinə dair aşağıdakı 
tərkibdə Əlaqələndirmə Komissiyası yaradıl-
sın:

Komissiyanın sədri

Azərbaycan Respublikasının əmək və 
əhalinin sosial müdafiəsi naziri

Komissiyanın üzvləri:
Azərbaycan Respublikası müdafiə naziri-

nin müavini
Azərbaycan Respublikası səhiyyə nazirinin 

müavini
Azərbaycan Respublikası əmək və əhalinin 

sosial müdafiəsi nazirinin müavini
Azərbaycan Respublikası Səfərbərlik və 

Hərbi Xidmətə Çağırış üzrə Dövlət Xidməti 
rəisinin birinci müavini

İcbari Tibbi Sığorta üzrə Dövlət Agentliyi-
nin İdarə Heyəti sədrinin müavini

Azərbaycan Respublikası Dövlət Sığorta 
Kommersiya Şirkətinin İdarə Heyəti sədrinin 
birinci müavini

Bakı Şəhər İcra Hakimiyyəti başçısının 
müavini

Bakı şəhəri Nərimanov Rayon İcra 
Hakimiyyəti başçısının birinci müavini

Bakı şəhəri Pirallahı Rayon İcra 
Hakimiyyəti başçısının birinci müavini

Bakı şəhəri Nizami Rayon İcra 
Hakimiyyəti  başçısının  müavini

Bakı şəhəri Suraxanı Rayon İcra 

Hakimiyyəti başçısının müavini
Bakı şəhəri Qaradağ Rayon İcra 

Hakimiyyəti başçısının müavini
Bakı şəhəri Xətai Rayon İcra  Hakimiyyəti   

başçısının   müavini
Bakı şəhəri Səbail Rayon İcra  

Hakimiyyəti  başçısının  müavini
Bakı şəhəri Binəqədi Rayon İcra 

Hakimiyyəti başçısının müavini
Bakı şəhəri  Xəzər Rayon İcra  

Hakimiyyəti  başçısının  müavini
Bakı şəhəri Nəsimi Rayon İcra 

Hakimiyyəti  başçısının  müavini
Bakı şəhəri Sabunçu Rayon İcra 

Hakimiyyəti başçısının müavini
Bakı şəhəri Yasamal Rayon İcra 

Hakimiyyəti başçısının müavini.
2.  Komissiyaya tapşırılsın ki, va-

hid əlaqələndirmə mərkəzlərində xidmət 
göstərən dövlət orqanlarının (qurumlarının) 
fəaliyyətinin əlaqələndirilməsini həyata 
keçirsin.

Əli ƏSƏDOV, 
 Azərbaycan Respublikasının  

Baş naziri

 Azərbaycan Respublikası Nazirlər 
Kabinetinin 2001-ci il 4 yanvar tarixli 4 
nömrəli Qərarı ilə təsdiq edilmiş “Əmək 
haqqından tutulan vergi hesablanarkən 
fiziki şəxslərin vergi güzəştləri hüququ-
nun müəyyənləşdirilməsi üçün sənədlərin 
Siyahısı”nda dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabi-
netinin 2001-ci il 4 yanvar tarixli 4 nömrəli 

Qərarı (Azərbaycan Respublikasının Qanun-
vericilik Toplusu, 2001, № 1, maddə 53; 2002, 
№ 10, maddə 635; 2003, № 6, maddə 342; 
2008, № 8, maddə 787; 2010, № 3, maddə 
264, № 6, maddə 569; 2013, № 10, maddə 
1200; 2016, № 9, maddə 1585,  № 11, maddə 
1976; 2019, № 3, maddə 513, № 7, maddə 
1319; 2021, № 3 maddə 282, № 4, maddə 405) 
ilə təsdiq edilmiş “Əmək haqqından tutulan 
vergi hesablanarkən fiziki şəxslərin vergi 
güzəştləri hüququnun müəyyənləşdirilməsi 
üçün sənədlərin Siyahısı”nda aşağıdakı 
dəyişikliklər edilsin:

1. 1.1-ci bəndin birinci və ikinci abzasla-
rında “Milli” sözü “Vətən müharibəsi” sözləri 
ilə əvəz edilsin.

2.  Aşağıdakı məzmunda 1.1-1-ci bənd 
əlavə edilsin:

“1.1-1. Azərbaycanın Milli qəhrəmanları:
Azərbaycan Respublikası Mil-

li qəhrəmanlarının təltif edilmə barədə 
vəsiqəsi;”.

Əli ƏSƏDOV, 
 Azərbaycan Respublikasının  

Baş naziri

Fizika üzrə  
Nobel mükafatının  
qalibləri açıqlanıb

Dünən İsveçin paytaxtı Stokholmda  
2021-ci il Nobel həftəsi çərçivəsində  
fizika üzrə mükafatın laureatları açıqlanıb.

Bu il mükafata yaponiyalı meteoroloq və iqlimşünas Syu-
kuri Manabe, almaniyalı okeanoqraf Klaus Hasselmann və 
italiyalı fizik Corco Parizi layiq görülmüşlər.

S.Manabe və K.Hasselmann Yerin iqliminin fiziki 
modelləndirilməsi və iqlim dəyişikliyinin etibarlı şəkildə proq-
nozlaşdırılması üzrə işlərə görə, C.Parizi isə iqlim də daxil 
olmaqla planetar miqyasda mürəkkəb sistemlərin tədqiqinə 
görə Nobel mükafatına təqdim olunublar.

Qeyd edək ki, ötən gün amerikalı fizioloq Devid Culius 
tibb və fiziologiya üzrə Nobel mükafatı qazanmışdır.

Nobel həftəsi çərçivəsində oktyabrın 6-da kimya, 7-də 
ədəbiyyat, oktyabrın 8-də sülh, oktyabrın 11-də iqtisadiyyat 
üzrə Nobel mükafatlarının laureatları açıqlanacaq.

Mükafatlar bu il dekabrın 10-da sahiblərinə təqdim oluna-
caq.

Samirə ƏLIYEVA, “Xalq qəzeti”

AAYDA-dan verilən 
məlumatda bildirilir ki, 6 
hərəkət zolaqlı olmaqla, 
eni ortalama 25 metr təşkil 
edən Ceyhun Səlimov 
küçəsinin sözügedən 
hissəsinin uzun müddət təmir 
edilməməsi hərəkətin rahat və 
təhlükəsizliyini təmin etmirdi.

İyul ayında start verilən 
yenidənqurma işlərinə uyğun 
olaraq, küçədə yeraltı kom-
munikasiya – işıq, qaz və su 
xətlərinin də aidiyyəti qurum-
lar tərəfindən yenilənməsinə 
başlanılıb. Kommunikasiya 

xətlərinin yenilənməsi işləri 
sentyabr ayının 10-da tam 
olaraq yekunlaşdırılıb və bu 
tarixdən etibarən agentlik 
tərəfindən küçədə geniş-
miqyaslı təmir-tikinti işlərinə 
start verilib. Qısa müddət 
ərzində küçə boyunca zəruri 
olan yerlərdə yararsız qrunt 
qazılaraq çıxarılıb, daha sonra 
əks dolğu işləri aparılaraq 
kipləşdirilib və “İnşaat Norma 
və Qaydaları”nın tələblərinə 
əsasən yola 2 laydan ibarət 
yeni asfalt-beton örtüyünün 
döşənməsi işləri icra olunub.

Ümumilikdə 16 min 820 
kv.m sahənin asfaltlanma işləri 
aparılıb.

Layihə çərçivəsində 
vətəndaşların küçənin 
kənarı ilə rahat və təhlükəsiz 
hərəkətini təmin etmək üçün 
mövcud piyada səkiləri bərpa 
olunub və genişləndirilib, 
ehtiyac olan hissələrdə isə 
yeni piyada səkiləri və xüsusi 
parkinq yerləri yaradılıb. Bu-
nunla da küçənin sözügedən 
hissəsində səkilərin sahəsi 
2200 kv.m-dən 3870 kv.m-
dək artırılıb, küçəyə 3 min p/
metrə qədər yeni səki daşları 
düzülüb.

Ceyhun Səlimov küçəsinin 
3-cü mikrorayon dairəsindən 
Əbdülvahab Salamzadə 
küçəsinin kəsişməsinədək 
olan hissəsində yenidənqurma 
işləri zamanı mövcud yol ay-
rıcıları da tam olaraq yenidən 
inşa edilib.

Layihəyə uyğun olaraq 
küçə boyu səth sularının 
normal kənarlaşdırılması üçün 

nəzərdə tutulmuş yağış-
kanalizasiya sistemi bərpa 
olunaraq işlək vəziyyətə 
gətirilib, yeni yağış barmaqlıq-
ları və yeraltı kommunikasiya 
xətlərinə baxış qapaqları 
qoyulub.

Layihənin sonuncu 
mərhələsində avtonəqliyyat 
vasitələrinin normal 
hərəkətinin təmin edilməsi 
məqsədi ilə zəruri yerlərdə 
yol nişanları və məlumatverici 
lövhələr quraşdırılaraq, 
yolcizgi və yolgöstərici xətlər, 
həmçinin piyada zolaqla-
rı çəkilməklə küçə müasir 
görkəmdə vətəndaşların 
istifadəsinə verilib.

Xatırladaq ki, dövlət 
başçısının tapşırığına 
əsasən, agentlik tərəfindən 
2019-2020-ci illər ərzində 
Nəsimi rayonu ərazisində 
ümumi uzunluğu 10 km-dən 
çox olan küçə təmir edilib.

Samirə ƏLIYEVA,  
“Xalq qəzeti”

Nəsimi rayonunda Ceyhun Səlimov 
küçəsi əsaslı təmir edilib

 2021-ci ilin İnvestisiya Proqramına uyğun 
olaraq Nəsimi rayonu ərazisində Ceyhun 
Səlimov küçəsinin 3-cü mikrorayon dairəsindən 
Əbdülvahab Salamzadə küçəsinin kəsişməsinədək 
olan 565 metr uzunluğa malik hissəsində agentlik 
tərəfindən aparılan yenidənqurma işləri yekunlaşıb.

Sosial şəbəkələrin çökməsi 
dünya iqtisadiyyatına  
nə qədər zərər vurub?

Milli Məclisin deputatı Vüqar Bayramov bildirib ki, Dünya 
Bankı, ITU, Eurostat və ABŞ Statistikasının məlumatları 
əsasında "NetBlocks" şirkətinin apardığı hesablamalara 
görə, əgər internet qlobal olaraq 1 gün aktiv olmaza o zaman 
dünya iqtisadiyyatına 51 milyard 423 milyon dollar ziyan 
dəyə bilər: "Sadəcə "Facebook"un 1 gün çalışmaması isə 
dünya üçün 1 milyard 291 milyon dollar xərc demək olacaq. 
Sosial şəbəkələrin bir gün “donması” dünyada 5 milyard 165 
milyon dollar xərc yarada bilər.

Qeyd edək ki, "NetBlocks" şirkəti statistik məlumatlar 
əsasında sosial şəbəkələrin və eləcə də internetin çalışma-
masının hər bir ölkəyə vurduğu ziyanı da ayrıca hesablayır. 
Bu zaman ölkə iqtisadiyyatların ölçüsü əsas meyar kimi 
götürülür.

Son problemlərdən sonra 159 milyard dollar aktivləri 
olan "Facebook" şirkətinin səhmləri 5 faizə yaxın ucuzlşaraq 
hazırda 326 dollara təklif olunur".

Xatırladaq ki, oktyabrın 4-də Bakı vaxtı ilə 19:13-dən 
etibarən təxminən səhər saat 03.00-a qədər “Facebook” və 
“Instagram” sosial şəbəkələri, həmçinin “WhatsApp” mes-
sencerinin işində problemlər yaranıb. Azərbaycan da daxil ol-
maqla demək olar ki, dünyanın əksər ölkələrində istifadəçilər 
bu beynəlxalq platformalara daxil ola bilməyiblər.

“Xalq qəzeti”

 Oktyabrın 4-də axşam sosial şəbəkələrin 
çökməsi qlobal iqtisadiyyata  ziyansız ötüşməyib. 
"NetBlocks" şirkətinin hesablamalarına görə, 
"Facebook", "Instagram", "Twitter", "WhatsApp" və 
"Facebook Messenger"in çalışmadığı hər saat dünya 
iqtisadiyyatında 215 milyon dollar xərc yaradıb. 
Həmin şəbəkələrin 3 saat ərzində çalışmamaları 
dünya üçün 645 milyon dollar xərc demək idi.

